DEMOKRAATIT
‘ DEMOKRATERNE

21. januar 2019

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut
matumuuna sagqummiuppakka:

Naalakkersuisunut apeqqutit:

1. Naalakkersuisut pilersaarutiginerlugu Nuummi illogarfiup immikkoortua Qinngorput immikkut
postnormogqalernissaa?

2. Naalakkersuisut pilersaarutegarnerlutik kommuninut allanut saaffiginnissallutik paasiniarlugu
illogarfegarnersoq iluaqutaasumik immikkoortitaartunik postnormogqalersinnaanersut?

3. Suliamut tunngasunik allanik soqutiginaatilinnik naalakkersuisut paasissutissiisinnaappat? (Medlem af
Inatsisartut Randi Vestergaard Evaldsen, Demokraatit)

Tunngavilersuut
Najukkat pillugit Inatsisartut Inatsisaat nr. 17 27. novembari 2018-meersoq naapertorlugu.

Nunarput illogarfiillu ilaat piffissap ingerlanerani ineriartupiloornikuupput. Tassunga assersuutissaqqippoq
Qinngorput. Ukiut kingulliit qulit 15-t ingerlanerani illogarfiup immikkoortua taanna
ineriartupiloornikuuvog aamma inuppassuit tassani najugagalernikuupput. Ukiorpassuunngitsullu
gaangiuppata Nuummi illogarfiup ilassaa angisooq - Siorarsiorfik - sanaartorfigineqalissaag.

Ullutsinnili Qinngutta Nuussuullu tamarmik postnormoraat 3905 naak illogarfiup immikkoortui taakku
marluk imminnut ungasiartorujussuugaluartut.

Taamaattumik soqutigaara tusassallugu Naalakkersuisut eqgarsaatigisimaneraat Qinngutta immikkut
postnormogqartinneqalernissaa kiisalu misissussamaarnegarnersoq nunatsinni sumiiffinni allani
ajornartorsiutip assinga piunersoq.

Tamanna tunngavigalugu ullut sulliviit naliginnaasut qulit iluanni apeqqutinnut akissutit tigunissaannut
gilanaarpunga.



